
জখন জমের মাও একথা শুনিল।

একখান পালঙ্ক নিলে মস্তকে করিয়া॥

একখান পাঙ্কা নইলে হস্তে করিয়া॥

শিঘ্র করি জায় বুড়ি বৃক্খের তল বলিয়া॥৮৬০

জখন হাড়ি সিদ্দা পালঙ্ক দেখিল।

পালঙ্ক দেখিয়া সিদ্দা খুসি ভালা হইল॥

রাজাক কোলে নইয়া হাড়ি পালঙ্কে শোয়াইল।

চান বদন ভ’রে রাজার লৈক্খ চুম্ব দিল।

জমলানির তরে কথা বলিতে নাগিল॥৮৬৫

কি কর জমের মাও কার প্রানে চাও।

ছাইলার পৈতানে বেটি বৈস ভিড়িয়া।

আচ্ছা জতনে ছাইলাক বাতাস কর বসিয়া॥

কোনখানে নাগিয়াছে খোছা গাঞ্চা বাহির কর টানিয়া॥

হাড়ি বলে হায় বিধি মোর করমের ফল।৮৭০

রাজার ছেইলা নিদ্রা গ্যাল বৃক্খের তলে।

মারুলি বান্দি নইব আমি ডারাইপুর সহরে॥

হাড়ি বলে হারে বিধি মোর করমের ফল।

বিশকম্মা বলি হাড়ি হুঙ্কার ছাড়িল।

গাড়াঅন্যা বলি ডাকাইতে নাগিল।৮৭৫

ডাক মধ্যে তিনজন দরশন দিল॥

তিনজনে আসি হাড়িক প্রনাম।

ক্যান ডাকেন গুরু আমায় কি কারন॥

হাড়ি বলে হারে জাদু কার প্রানে চাও।

রাজার ছেইলা নিদ্রা পইল বৃক্খের তলে।৮৮০

মারুলি বান্ধি নইব আমি ডারাইপুর সহরে॥

জা জা গাড়াঅন্যা জঙ্গল ভাঙ্গিয়া।

জা জা বিশকম্মা বেটা ডিট্মুণ্ড হইয়া॥

কাম কাজ্য করিয়া পাইয়া গ্যাল কুল।

